
CYNGOR SIR

DYDD MERCHER, 8 MAWRTH 2017 

YN BRESENNOL: Cynghorydd  E. Morgan (Cadeirydd)

Y Cynghorwyr:-
S.M. Allen D.J.R. Bartlett T. Bowen C.A. Campbell
J.M. Charles A.P. Cooper D.M. Cundy A. Davies
D.B. Davies G. Davies I.W. Davies J.A. Davies
S.L. Davies T. Davies W.R.A. Davies T. Devichand
E. Dole J.S. Edmunds P.M. Edwards D.C. Evans
H.A.L. Evans L.D. Evans W.J.W. Evans W.T. Evans
M. Gravell C.P. Higgins W.G. Hopkins J.K. Howell
P. Hughes-Griffiths I.J. Jackson J.D. James D.M. Jenkins
J.P. Jenkins G.O. Jones H.I. Jones P.E.M. Jones
T.J. Jones W.J. Lemon A. Lenny M.J.A. Lewis
K. Madge S. Matthews A.G. Morgan J. Owen
P.A. Palmer D. Price D.W.H. Richards B.A.L. Roberts
H.B. Shepardson A.D.T. Speake L.M. Stephens E.G. Thomas
G.B. Thomas J. Thomas M.K. Thomas R. Thomas
S.E. Thomas J. Tremlett J.E. Williams J.S. Williams

Yr oedd y swyddogion canlynol yn gwasanaethu yn y cyfarfod:-
Mr. M. James – Y Prif Weithredwr
Mr C. Moore - Cyfarwyddwr y Gwasanaethau Corfforaethol
Mr. G. Morgans – Cyfarwyddwr Addysg a Gwasanaethau Plant Dros Dro
Mr J. Morgan - Cyfarwyddwr y Gwasanaethau Cymunedol
Mrs R. Mullen - Cyfarwyddwr yr Amgylchedd
Ms L. Rees Jones - Pennaeth Gweinyddiaeth a’r Gyfraith
Mr P. Thomas – Prif Weithredwr Cynorthwyol (Rheoli Pobl a Pherfformiad)
Mr M Palfreman, Pennaeth Cydweithredu Rhanbarthol
Mr K. Thomas – Swyddog Gwasanaethau Democrataidd

Siambr, Neuadd y Sir - 10.00  - 10.45 am

1. YMDDIHEURIADAU AM ABSENOLDEB

Derbyniwyd ymddiheuriadau am absenoldeb gan y Cynghorwyr S.L. Caiach, A.D. 
Harries, A. James, A.W. Jones, D.J.R. Llewellyn, G. Thomas, W.G. Thomas a J. 
Williams

2. DATGANIADAU O FUDDIANNAU PERSONOL.

Cynghorydd Rhif y Cofnod Y Math o Fuddiant
T. Davies 8 - Cronfa Fuddsoddi Cymru - 

Cytundeb Rhyng-Awdurdodol a'r 
Cydbwyllgor Llywodraethu

Ymddiriedolwr Cronfa 
Bensiwn Dyfed

S.E. Thomas 8 - Cronfa Fuddsoddi Cymru - 
Cytundeb Rhyng-Awdurdodol a'r 
Cydbwyllgor Llywodraethu

Ymddiriedolwr Cronfa 
Bensiwn Dyfed

W.J.W. 8 - Cronfa Fuddsoddi Cymru - Ymddiriedolwr Cronfa 



Evans Cytundeb Rhyng-Awdurdodol a'r 
Cydbwyllgor Llywodraethu

Bensiwn Dyfed

P.M. Hughes 8 - Cronfa Fuddsoddi Cymru - 
Cytundeb Rhyng-Awdurdodol a'r 
Cydbwyllgor Llywodraethu

Ymddiriedolwr Cronfa 
Bensiwn Dyfed

K. Madge 7 – Datganiad Polisi Tâl 
2017/2018

Mae ei ferch yn 
gweithio ym maes 
Gwasanaethau 
Cymdeithasol 

K. Madge 8 - Cronfa Fuddsoddi Cymru - 
Cytundeb Rhyng-Awdurdodol a'r 
Cydbwyllgor Llywodraethu

Mae ei ferch yn 
gweithio ym maes 
Gwasanaethau 
Cymdeithasol a'i wraig 
yn gweithio gyda'r GIG

K. Madge 9.2 – Y Trefniadau Partneriaeth 
sydd wedi'u sefydlu yng 
Ngorllewin Cymru o dan Ran 9 o 
Ddeddf Gwasanaethau 
Cymdeithasol a Llesiant (Cymru) 
2014 ac Asesiad Poblogaeth 
Gorllewin Cymru

Mae ei ferch yn 
gweithio ym maes 
Gwasanaethau 
Cymdeithasol a'i wraig 
yn gweithio gyda'r GIG

D.C. Evans 7 – Datganiad Polisi Tâl 
2017/2018

Ei wraig yn gweithio i'r 
Cyngor

D.C. Evans 8 - Cronfa Fuddsoddi Cymru - 
Cytundeb Rhyng-Awdurdodol a'r 
Cydbwyllgor Llywodraethu

Ei wraig yn gweithio i'r 
Cyngor

Datganiadau gan Swyddogion – Roedd yr holl swyddogion a oedd yn bresennol 
wedi datgan buddiant personol yng Nghofnod 7 – Datganiad Polisi Tâl 2017-2018. 

3. CYHOEDDIADAU'R CADEIRYDD.

 Bu i'r Cadeirydd gydymdeimlo â'r Cynghorydd H.A.L Evans a'i theulu ar 
farwolaeth ei mham, Gene Evans;

 Bu i'r Cadeirydd fynegi ei ddymuniadau gorau i Mr Simon Allen, gŵr y 
Cynghorydd Sue Allen yn dilyn llawdriniaeth yn ddiweddar;

 Bu i'r Cadeirydd estyn croeso i aelodau staff y Cyngor yn yr Is-adran 
Gwasanaethau Ieuenctid yr Adran Addysg a Phlant a oedd wedi trefnu'r 
Apêl Teganau Nadolig yn ddiweddar. Bu'r Aelod o'r Bwrdd Gweithredol dros 
Gymunedau, a'r Prif Weithredwr, gyfeirio at y gwaith a gyflawnwyd gan y 
staff gan eu llongyfarch ar eu hymdrech a arweiniodd at 662 o blant yn elwa 
ar yr apêl;

 Tynnwyd sylw'r Cyngor at waith yr Elusen Raise a Smile, mewn 
partneriaeth â Sue Ryder, sy'n darparu gwasanaethau gofal iechyd 
cymunedol, gan sicrhau bod pobl yn gallu cael y gofal sydd ei angen arnynt 
ar ddiwedd eu hoes ac mewn lleoliad o'u dewis, yng nghwmni eu teuluoedd. 
Gofynnwyd i aelodau'r Cyngor roi cyfraniad at waith yr elusen;

 Mynegwyd llongyfarchiadau i Mr Steffan Davies o Landybie a oedd wedi 
cael ei goroni yn Brif Gogydd Ifanc Cymru yn ddiweddar, byddai'n 
cynrychioli Cymru yn ystod cystadleuaeth Prif Gogydd Ifanc Cenedlaethol y 
Flwyddyn yn hwyrach yn y flwyddyn a oedd yn cael ei threfnu gan Master 
Chef Prydain Fawr. Roedd Mr Davies hefyd yn aelod o Dîm Coginio Iau 



Cymru a enillodd ddwy fedal arian yng nghystadleuaeth y Culinary 
Olympics a gynhaliwyd yn yr Almaen yn Hydref 2016;

 Mynegwyd llongyfarchiadau i LBS (a elwid gynt yn Llandeilo Builders 
Supplies) ar ennill gwobr 'Busnes y Flwyddyn' yn ystod Gwobrau Busnes 
Bae Abertawe yn ddiweddar;

 Mynegwyd llongyfarchiadau Corey Baldwin o Landeilo ar ennill ei gap 
cyntaf i dîm dan 20 oed Cymru;

 Mynegwyd llongyfarchiadau i Tobey Baldwin o Landeilo ar ennill Medal Aur 
yn ystod Rowndiau Terfynol Athletau Sporthall Cymru; 

 Mynegwyd llongyfarchiadau i Gôr Merched Sir Gâr ar ennill Cystadleuaeth 
Côr Ieuenctid Cymru a fyddai bellach yn symud ymlaen i rownd derfynol 
Cystadleuaeth Côr Cymru. Mynegwyd gwerthfawrogiad hefyd i arweinydd y 
Côr, Mr Islwyn Evans, am ei waith ac i wasanaeth cerddoriaeth y Cyngor 
am ei gefnogaeth;

 Cyfeiriodd y Cadeirydd at ei bresenoldeb yn ystod cyngerdd gan y côr a 
mynegodd ei werthfawrogiad i'r Cynghorydd Edward Thomas am y croeso 
cynnes a gafodd. Mynegodd hefyd ei longyfarchiadau i'r Cynghorydd Cefin 
Campbell am ei gyfraniad i'r Côr ac am arwain y noson.

4. CWESTIYNAU GAN AELODAU (NID OEDD DIM WEDI DOD I LAW):-

Dywedodd y Cadeirydd nad oedd dim cwestiynau wedi dod i law gan yr Aelodau.

5. CWESTIYNAU GAN Y CYHOEDD (NID OEDD DIM WEDI DOD I LAW).

Dywedodd y Cadeirydd nad oedd dim cwestiynau wedi dod i law gan y cyhoedd.

6. PENNU TRETH Y CYNGOR AM Y FLWYDDYN ARIANNOL 2017/18.

Rhoddwyd ystyriaeth i adroddiad Cyfarwyddwr y Gwasanaethau Corfforaethol, a 
oedd yn nodi'r manylion ariannol perthnasol o ran pennu'r Dreth Gyngor am 
2017/2018, ynghyd â symiau'r Dreth Gyngor o ran gwahanol Fandiau Prisio'r 
Dreth Gyngor, fel yr oeddynt yn berthnasol i'r holl Gynghorau Cymuned a Thref 
unigol.

Nodwyd bod yr argymhellion yn yr adroddiad yn seiliedig ar fanylion y setliad 
terfynol a gafwyd gan Lywodraeth Cymru a'r praeseptau a nodwyd i'r Cyngor Sir 
gan Gomisiynydd Heddlu a Throseddu Dyfed-Powys a'r Cynghorau Tref a 
Chymuned.

PENDERFYNWYD, er mwyn galluogi'r Cyngor i gydymffurfio â'r gofynion 
deddfwriaethol, bod adroddiad ac argymhellion y Cyfarwyddwr 
Gwasanaethau Corfforaethol ynghylch pennu'r Dreth Gyngor am flwyddyn 
ariannol 2017/18 yn cael eu mabwysiadu.

7. DATGANIAD POLISI TALIADAU 2017-2O18

[SYLWER:

1. Roedd y Cynghorwyr D.C. Evans a K. Madge wedi datgan buddiant yn yr eitem 



hon yn gynharach

2. Roedd pob swyddog a oedd yn bresennol yn y cyfarfod, wedi datgan buddiant 
personol yn yr eitem hon ac felly nid oeddent yn bresennol yn y cyfarfod tra cafodd 
yr eitem ei thrafod a thra penderfynid yn ei chylch, ac eithrio y Prif Weithredwr 
Cynorthwyol (Rheoli Pobl a Pherfformiad) a arhosodd yn y cyfarfod i ymateb i 
unrhyw gwestiynau a oedd yn deillio o'r adroddiad, ond gadawodd cyn cynnal y 
bleidlais, y Swyddog Gwasanaethau Democrataidd, a arhosodd yn y cyfarfod i 
gymryd cofnodion, a'r Swyddog Gweddarlledu.

Atgoffwyd y Cyngor ei bod yn ofynnol, o dan ddarpariaethau Deddf Lleoliaeth 
2011, i bob Awdurdod Lleol lunio datganiad polisi tâl am flwyddyn ariannol 2017-
2018 a phob blwyddyn ariannol ddilynol.  

Eglurwyd ei bod yn ofynnol i'r datganiad polisi tâl am y flwyddyn ariannol gael ei 
gymeradwyo gan y Cyngor llawn a bod yn rhaid i'r datganiad fanylu ar bolisïau'r 
Awdurdod am y flwyddyn ariannol o ran cydnabyddiaeth ariannol ei Brif 
Swyddogion, cydnabyddiaeth ariannol y gweithwyr oedd yn ennill y symiau lleiaf, 
a'r cysylltiad rhwng y gydnabyddiaeth ariannol i'w Brif Swyddogion ac i'w weithwyr 
nad oeddynt yn Brif Swyddogion.

Cafodd y Datganiad Polisi Tâl ei ystyried gan y Panel Polisi Taliadau 
Ymgynghorol, sy'n gytbwys yn wleidyddol, y cafodd ei argymhellion eu cynnwys yn 
y ddogfen derfynol i'w chymeradwyo gan y Cyngor Sir. 

PENDERFYNWYD cymeradwyo'r Datganiad Polisi Tâl am 2017-2018 yn unol 
ag Adran 38(1) o Ddeddf Lleoliaeth 2011.

8. CRONFA FUDDSODDI CYMRU - CYTUNDEB RHYNG-AWDURDODOL A'R 
CYD-BWYLLGOR LLYWODRAETHU

(NODER: Roedd y Cynghorwyr T. Davies, S.E. Thomas, W.J.W. Evans, P.M. 
Hughes, D.C. Evans a K. Madge wedi datgan buddiant yn yr eitem hon yn 
gynharach)

Bu'r Cyngor yn ystyried adroddiad ar sefydlu Cronfa Buddsoddi Pensiynau Cymru 
gyfan, y Cytundeb Rhyng-awdurdodol sy'n ofynnol i gyd-fynd â hyn ynghyd â 
sefydlu Cyd-bwyllgor Llywodraethu. Nodwyd bod sefydlu'r Gronfa Bensiwn wedi 
cael cymeradwyaeth y Llywodraeth ym mis Tachwedd 2016 a byddai'n ofynnol 
cael cytundeb 8 Awdurdod Lleol y Gronfa Bensiwn yng Nghymru i symud ymlaen 
at gytundeb ffurfiol. Pe bai'n cael cefnogaeth yr 8 awdurdod lleol, rhagwelwyd 
arbedion sylweddol o ran ffioedd rheoli'r buddsoddiad, ond ar yr un pryd caniatáu 
i'r awdurdodau gweinyddu unigol gadw rheolaeth o ran pennu eu Strategaeth 
fuddsoddi ac o ran dyrannu asedau'n fanwl. Yn amodol ar y gefnogaeth byddai 
Swyddogaeth Gweithredu'r Gronfa yn destun proses dendr dros y misoedd nesaf 
gyda'r gweithredwr llwyddiannus yn cael ei benodi gan y Cyd-bwyllgor 
Llywodraethu yng nghanol Haf 2017 gan roi'r buddsoddiad cychwynnol ym mis 
Ebrill 2018.

Dywedwyd wrth y Cyngor fel rhan o'r Cytundeb, y byddai un o'r 8 Awdurdod yn 
ymgymryd â rôl Awdurdod Lletyol ac yn Gorff Atebol ac roedd Cyngor Sir 
Caerfyrddin wedi cael ei enwebu ar gyfer y rôl honno.



Dywedwyd wrth y Cyngor fod ei gynrychiolwyr ar Banel Pensiwn Dyfed wedi 
monitro a chefnogi'r cynigion ers y cychwyn ac roeddent yn gwbl gefnogol iddynt 
gael eu cyflwyno i'r Cyngor er mwyn iddo benderfynu arnynt.

PENDERFYNWYD YN UNFRYDOL:

8.1 bod y Cyngor yn nodi cynnwys y Cytundeb Rhyng-awdurdodol 
drafft sydd wedi'i atodi yn Atodiad B  a dirprwyo awdurdod i'r 
Swyddog Adran 151 mewn ymgynghoriad â Chadeirydd y 
Panel Pensiynau a Phennaeth Gweinyddiaeth a'r Gyfraith i 
gymeradwyo a llofnodi fersiwn terfynol y Cytundeb;

8.2 cymeradwyo sefydlu Cyd-bwyllgor (y cyfeirir ato o hyn ymlaen 
fel y Cyd-bwyllgor Llywodraethu) ar ôl cwblhau'r Cytundeb 
Rhyng-awdurdodol y cyfeirir ato yn argymhelliad 1 uchod ac ar 
sail y cylch gwaith sy'n atodedig;

8.3 cymeradwyo dirprwyo swyddogaethau penodol i'r Cyd-
bwyllgor Llywodraethu fel y pennwyd yn y cylch gwaith a 
nodi'r swyddogaethau hynny a gedwir gan y Cyngor;

8.4 cymeradwyo penodi Cadeirydd Panel y Gronfa Bensiynau neu 
ei Ddirprwy enwebedig i'r Cyd-bwyllgor Llywodraethu fel 
cynrychiolydd Cyngor Sir Caerfyrddin;

8.5 dirprwyo i gynrychiolydd enwebedig Cyngor Sir Caerfyrddin yr 
hawl i weithredu o fewn cylch gwaith y Cyd-bwyllgor 
Llywodraethu er mwyn galluogi gweithredu unrhyw 
swyddogaeth ddirprwyedig;

8.6 cymeradwyo bod Cyngor Sir Caerfyrddin (Cronfa Bensiwn 
Dyfed) yn gweithredu fel Cyngor Lletyol sydd â'r cyfrifoldebau 
a bennwyd yn y Cytundeb Rhyng-awdurdodol.

9. YSTRIED ARGYMHELLION Y BWRDD GWEITHREDOL O RAN Y MATERION 
CANLYNOL:-

9.1. DRAFFT CYNGOR SIR CAERFYRDDIN -  AMCANION LLESIANT 
2017/18

Dywedwyd wrth y Cyngor bod y Bwrdd Gweithredol, yn ei gyfarfod ar 27 Chwefror, 
2017, wedi ystyried adroddiad drafft Amcanion Llesiant 2017/18 - Cyngor Sir 
Caerfyrddin a gynhyrchwyd yn unol â gofynion Deddf Llesiant Cenedlaethau'r 
Dyfodol (Cymru) 2015, gan gynnwys Prif Flaenoriaethau Amcanion Gwella 
2017/18 y Cyngor a gyhoeddwyd yn unol â gofynion Mesur Llywodraeth Leol 
(Cymru) 2009.

PENDERFYNWYD YN UNFRYDOL fabwysiadu'r argymhelliad canlynol gan y 
Bwrdd Gweithredol:-
“bod yr adroddiad drafft yn cael ei gymeradwyo”

9.2. Y TREFNIADAU PARTNERIAETH SYDD WEDI'I SEFYDLU YNG 
NGORLLEWIN CYMRU O DAN RAN 9 O DDEDDF GWASANAETHAU 
CYMDEITHASOL A LLESIANT (CYMRU) 2014 AC ASESIAD 
POBLOGAETH GORLLEWIN CYMRU



(NODER: Roedd y Cynghorydd K. Madge wedi datgan buddiant personol yn yr 
eitem hon yn gynharach)

Rhoddwyd gwybod i'r Cyngor bod y Bwrdd Gweithredol, yn ei gyfarfod a 
gynhaliwyd ar 27 Chwefror, 2017 wedi ystyried adroddiad ar y trefniadau 
partneriaethau a sefydlwyd yng Ngorllewin Nghymru yn Rhan 9 y Ddeddf 
Gwasanaethau Cymdeithasol a Llesiant (Cymru) 2014 ac Asesiad Poblogaeth 
Gorllewin Cymru. 

PENDERFYNWYD YN UNFRYDOL fabwysiadu'r argymhellion canlynol gan y 
Bwrdd Gweithredol:
“Nodi'r gofynion statudol sydd wedi'u sefydlu yng Ngorllewin Cymru yn 
Rhan 9 o Ddeddf Gwasanaethau Cymdeithasol a Llesiant (Cymru) 2014 a'r 
trefniadau partneriaeth i fodloni'r gofynion hynny;
cymeradwyo cynnwys Asesiad Poblogaeth Gorllewin Cymru”.

________________________ __________________
CADEIRYDD DYDDIAD


